
                                     IZVORNIK   

Sarajevo, 18.10.2024.godine                                                                                                                                                                                                      

Sud Bosne i Hercegovine u Sarajevu, u apelacionom vijeću sastavljenom od sudija Vesna Trifunović kao predsjednika vijeća, Mirsade Džindo i Redžiba Begića, kao članova vijeća, odlučujući o žalbi političke stranke Narodni front-JelenaTrivić, izjavljenoj protiv Odluke Centralne izborne komisije Bosne i Hercegovine broj: 05-1-07-5-2367/24 od 10.10.2024. godine, o utvrđivanju odgovornosti za kršenje odredbi člana 7.3 stva(1) tačka 7 Izbornog zakona, u nejavnoj sjednici, održanoj dana 18.10.2024. godine, donio je
R J E Š E N J E

Žalba se odbija.

O b r a z l o ž e n j e


Odlukom Centralne izborne komisije Bosne i Hercegovine, broj i datum navedeni u uvodu utvrđena je odgovornost političkog subjekta Narodni front-Jelena Trivić odgovornof što je Srđan Rankić, kandidat navedenog političkog subjekta, na predizbornoj tribini koristio govor mržnje, pa mu se na osnovu člana 6.7 stav (2) tačka 1) Izbornog zakona BiH i primjenom člana 19.9 stav (1), tačka 14) Izbornog zakona BiH izriče  novčana kazna u iznosu od 3.000,00 KM (slovima: tri hiljade konvertibilnih maraka).
Protiv navedene odluke žalbu je izjavila politička stranka u kojoj  navodi da odluku pobija zbog pogrešno i nepravilno utvrđenog činjeničnog stanja i povrede pravila postupka. Navodi se da u žalbi da odluka ne sadrži obavezni element definisan članom 28. stav (1) tačkom i) Zakona o prekršaju BiH, a koji se odnosi na mjesto, datum i vrijeme kada je prekršaj učinjen, a da je odluka nejasna, jer se iz iste ne može ocijeniti da li je sporna izjava data prije kampanje, kako je navedeno u samoj preambuli ili tokom same kampanje. Nadalje se navodi da je Centralna izborna komisija BiH pogrešno i nepravilno utvrdila činjenično stanje, te na osnovu takvog utvrđenog stanja, izvukla pogrešan zaključak. Navodi se da je za objektivno zaključivanje morao se poslušati cijeli govor, a ne parcijalno, i na taj način subjektivno zaključeno daje Srđan Rankić koristio govor mržnje. U predmetnom govoru, na istom mjestu, Srđan Rankić je kritikovao one koji negiraju postojanje Republike Srpske kao entiteta, a koji je ustavom Bosne i Hercegovine propisan kao sastavni dio Bosne i Hercegovine. Osim toga on je u svom govoru kritikovao one koji su javno priznali da su tokom građanskog rata u Bosni i Hercegovini počinili zločine nad drugim narodima, te konstatovao da sa takvima ne planira da formira vlast u Bratuncu. U navedenom govoru navode da je i sam Rankić nedvosmisleno ukazao da nema ništa protiv Bošnjaka okarakterišući ih kao komšije, a koji nisu počinili zločine protiv Srpske nejači, aludirajući na civile. Kao dokaz da je govorio o Ramizu Salkiću kao negatoru Republike Srpske dostavlja link objave na portalu report.ba sa naslovom „Salkič iz Bratunca poručio, krajnje je vrijeme da se ukine naziv Republika Srpska". Podnosilac žalbe navodi da se navedena izjava Ramiza Salkića može se smatrati učinjenim krivičnim djelom s obzirom da je članom 156. Krivičnog zakona BiH. Citirajući odredbu Izbornog zakona BiH koja se odnosi na govor mržnje, podnosilac žalbe navodi da Srđan Rankić tokom govora je govorio o pojedinm političarima, na osnovu njihovih političkih funkcija i djelovanja, a ne na osnovu etničke ili vjerske pripadnosti, i da je obraćanje bilo isključivo politička kritika njegovih protivnika, a da retorika nije osmišljena s ciljem širenja mržnje prema svim pripadnicima etničke ili vjerske grupe. Nadalje podnosilac žalbe navodi da kritikovanje onih koji su skloni devijantnom ponašanju, odnosno ponašanju koje ima obilježja krivičnog djela, zasigurno ne može predstavljati govor mržnje. Podnosilac žalbe predlaže Apelacionom odjelu Suda Bosne i Hercegovine da usvoji žalbu i poništi ožalbenu odluku Centralne izborne komisije BiH.
U odgovoru  na žalbu Cik BiH je predložio da se  ista odbie kao  neosnovana.
Žalba nije osnovana.
Iz stanja proizilazi da je Centralna izborna komisija Bosne i Hercegovine je dana 30.09.2024. godine zaprimila prijavu putem e-maila redakcija@politicki.ba sa dokazima, koja se odnosi na kršenje odredbe Člana 7.3 stav (1) tačka 7) Izbornog zakona Bosne i Hercegovine u kojoj je navedeno da je Srđan Rankić, kandidat političke stranke Narodni Front-Jelena Trivić za načelnika opštine Bratunac, na predizbornoj tribini ove stranke održao govor pun nacionalne i vjerske mržnje. Video zapis sa održane tribine je prenio portal politički, ba. Podnosilac prijave smatra da je ovakav istup ovog političara manifestacija vjerske i nacionalne mržnje i da je u njemu iznio niz neistina na račun Bošnjaka iz Bratunca koje je prozvao.
Centralna izborna komisija Bosne i Hercegovine je, imajući u vidu odredbu člana 6.2 stav (1) Izbornog zakona Bosne i Hercegovine, u postupku ispitivanja formalno pravne strane podneska utvrdila da je isti dopušten, ali da je podnesen od neovlaštenog lica iz kojih razloga je u smislu člana 6.2 stav (2) i (3) Izbornog zakona Bosne i Hercegovine predmetnu informaciju cijenila kao inicijativu za pokretanje postupka i postupak vodila po službenoj dužnosti.
Postupajući po navedenoj inicijativi, Centralna izborna komisija BiH je, u skladu sa zakonskom procedurom, aktom broj: 05-1-07-5-2465-3/24 od 07.08.2024. godine, inicijativu dostavila političkoj stranci Narodni front-Jelena Trivić da se u roku od 24 sata od prijema akta izjasni na navode iz inicijative, a posebno da se izjasni Srđan Rankić.
Politički subjekt Narodni front-Jelena Trivić dostavio je izjašnjenje u ostavljenom roku, a izjašnjenje kandidata Srđana Rankića nije dostavljeno.
Uvidom u kompletan spis predmeta, dostavljene dokaze, video zapis govora sa predizborne tribine koji je objavljen sa člankom na portalu politicki.ba. Centralna izborna komisija Bosne i Hercegovine je utvrdila daje politički subjekt Narodni front-Jelena Trivić, odgovoran jer je kandidat za načelnika na Lokalnim izborima 2024. godine, Srđan Rankić odgovoran za kršenje odredbe člana 7.3 stav (1) tačka 7) Izbornog zakona Bosne i Hercegovine, s obzirom daje predmetno obraćanje na predizbornom skupu političkog subjekta ocijenjeno kao govor mržnje koji ima potencijal da dodatno raspiri međuetničke tenzije u ovom području i strah među bošnjačkim narodom.
Centralna izborna komisija Bosne i Hercegovine je prilikom donošenja odluke ispitivala tačnost navoda koje je kandidat Srđan Rankić iznio u svom obraćanju i utvrdila da su citirane rečenice pripadnika Bošnjačkog naroda koji se pominju, ranije bile predmet interesa javnosti i nadležnih tužilaštava.
U postupku utvrđivanja stvarnog činjeničnog stanja i detaljnim uvidom u predmetno obraćanje, kao i ispitivanjem navoda iz obraćanja koja se tiču citiranja izjava pripadnika druge etničke grupe i izjašnjenjenja političkog subjekta, Centralna Izborna komisija Bosne i Hercegovine je utvrdila da sadržaj predmetnog obraćanja koji je naizgled usmjeren ka određenim političkim protivnicima Bošnjacima, no neophodno je posmatrati te osobe kao političke predstavnike određene grupe, te nužno posmatrati u kontekstu Istočne Bosne i zločina i podjela koje su uspostavljene nakon rata, te da predmetno obraćanje ima potencijal da dodatno raspiri međuetničke tenzije u ovom području i strah među bošnjačkim narodom.
U obraćanju Srđana Rankića na predizbomoj tribini političkog subjekta Narodni front-Jelena Trivić u Bratuncu, Srđan Rankić se osvrće na period prije nekoliko godina kada je smjenjen sa mjesta načelnika opštine Bratunac, referendumom, a uz saradnju koalicije srpskih političkih stranaka i političkog subjekta Stranke demokratske akcije. Nadalje u obraćanju navodi da su nakon njegove smjene, na mjesto predsjednika SO Bratunac postavili Vehida Dedića: „...Mudžahedina koji je javno izjavio kako bi klao Srpsku djecu od kilo u kolijevci. E to je bilo hvala za skidanje moje glave. ". Nadalje navodi da je tada, pod pritiskom javnosti smijenjen Vehid Dedić i na njegovo mjesto imenovan: „Cazim Jusufović, čovjek koji je bio jedan od komandanata takozvane Armije BiH, koji je na Božić klao i palio po Kravici i koga mi imamo u Bratancu da obnaša vlast, evo vidite .Zagrlili se sa Ramizom Salkićem, prvim negatorom Republike Srpske, čovjekom koji nas naziva genocidnim, za svoje kandidate predlaže ljude koji su bili u mudžahedinskim jedinicama, pa ljudi jel to potrebno Bratancu Njegova SDA  i njegova ekipa mudžahedina nema šta da traži u lokalnoj vlasti u Bratancu, i dok sam ja načelnik neće moj zamjenik biti iz SDA-a, jasno proizilazi da obraćanje pred više stotina ljudi u lokalnoj zajednici ima potencijal da pobuđujući loša sjećanja, na ratni period iz bliske prošlosti naroda Bosne i Hercegovine i bojazan od ponavljanja istih, produbi tenzije i strah na ovom području.
Takođe, valja istaći  da je Centralna izborna komisija Bosne i Hercegovine je prilikom donošenja Odluke posebno cijenila činjenicu da se kandidat u dijelu obraćanja navodi da: „Nemoj neko pogrešno da me shvati, nemam ja ništa protiv Bošnjaka, naših komšija, čestitih koji nisu uprljali ruke o Srpsku nejač  ali mora se imati u vidu da je veliki doseg predmetnog obraćanja na predizbornoj tribini u Bratuncu pred više stotina ljudi, i da je video zapis objavljen na nekoliko internet portala (Oslobođenje, Dnevni avaz, politicki.ba), kao i da je video zapis dostupan na globalnoj mreži YouTube. Imajući u vidu da je Srđan Rankić bio načelnik opštine Bratunac, i da ovakve izjave privuku više pažnje, dodatno povećava njegov uticaj i domet izjava.
Odgovornost političkog subjekta Narodni front-Jelena Trivić zasniva se na činjenici da je Srđan Rankić ovjereni kandidat ovog političkog subjekta na predstojećim Lokalnim izborima 2024. godine, te su u tom smislu imenovani morali voditi računa o svojim javnim istupima s obzirom da se njihove riječi prenose i da su dostupne Široj javnosti. Odredbom člana 19.9 stav (4) Izbornog zakona BiH propisano je da za prekršaj iz stava (1) ovog Člana kazniće se i kandidat političkog subjekta novčanom kaznom u iznosu od 3.000,00 KM do 15.000,00 KM.
Takođe valja istaći da je prilikom podnošenja prijave za ovjeru za učestvovanje na izborima politička stranka Narodni front-Jelena Trivić, uz prijavu bila obavezna dostaviti i izjavu potpisanu od predsjednika političke stranke, u skladu sa članom 1.13 Izbornog zakona Bosne i Hercegovine da će se u svojim aktivnostima u potpunosti pridržavati Opšteg okvirnog sporazuma za mir u Bosni i Hercegovini.
Kod odmjeravanja visine novčane kazne, Centralna izborna komisija Bosne i Hercegovine je kao olakšavajuću okolnost cijenila da političkoj stranci u ovom izbornom ciklusu nisu izricane novčane kazne zbog povrede odredbe člana 7.3 stav (1) tačka 7) Izbornog zakona BiH. Kao otežavajuću okolnost uzeta je u obzir težina učinjene povrede u odnosu na prava i slobode zagarantovane Opštim okvirnim sporazumom za mir u Bosni Hercegovini, prema drugom i drugačijem, te cijeneći da se radi o javnom istupu kandidata političke stranke, kao i da kandidat Srđan Rankić nije dostavio izjašnjenje na navode iz prijave, te da je izrečena novčana kazna srazmjerna učinjenom prekršaju.
Ovakva odluka Cik-a BiH je pravilna I na zakonu zasnovana iz svih izloženih razloga.
Odredbom člana 1.1 a tačka 26) Izbornog zakona Bosne i Hercegovine propisana je definicija govora mržnje prema kojoj "Govor mržnje" predstavlja svaki oblik javnog izražavanja ili govora koji izaziva ili potiče mržnju, diskriminaciju ili nasilje protiv bilo koje osobe ili grupe osoba, na osnovu rase, boje kože,

nacionalnosti, spola ili vjere, etničkog porijekla ili bilo koje druge lične karakteristike ili orijentacije koja podstiče na diskriminaciju, neprijateljstvo i nasilje.
Odredbom člana 7.3 stav (1) tačka 7. Izbornog zakona BiH propisano je da kandidatima i pristalicama političkih stranaka, listi nezavisnih kandidata, listi pripadnika nacionalnih manjina i koalicija, kao i nezavisnim kandidatima i njihovim pristalicama, te zaposlenima ili na drugi način angažiranim u izbornoj administraciji nije dozvoljeno koristiti se govorom mržnje, i/ili objaviti ili upotrijebiti slike, simbole, audio i video zapise, SMS poruke, internet komunikacije, društvene mreže i mobilne aplikacije ili druge materijale koji mogu tako djelovati.
U potpunosti su neosnovani navodi podnosioca žalbe da odluka ne sadrži obavezni element definisan članom 28. stav (l) lačkom i) Zakona o prekršaju BiH. a koji se odnosi na mjesto, datum i vrijeme kada je prekršaj učinjen, a da je odluka nejasna, jer se iz iste ne može ocijeniti da li je sporna izjava data prije kampanje , kako je navedeno u samoj preambuli ili tokom same kampanje, jer je u pobijanoj odluci na više mjesta naznačeno  da je Srđan Rankić, kandidat političke stranke Narodni Front-Jelena Trivić za načelnika opštine Bratunac, na predizbornoj tribini ove stranke održao govor pun nacionalne i vjerske mržnje.

U potpunosti su neosnovani i irelevantni navodi podnosilaca žalbe:
da je došlo do povreda pravila postupka, nepravilno i pogrešno utvrđenog činjeničnog stanja. Centralna izborna komisija BiH je u pobijanoj odluci, vrlo jasno obrazložila zbog čega se objave smatraju govorom mržnje, odnosno u postupku utvrđivanja stvarnog činjeničnog stanja i detaljim uvidom u predmetno obraćanje, kao i ispitivanjem navoda iz obraćanja koja se tiču citiranja izjava pripadnika druge etničke grupe i izjašnjenjenja političkog subjekta, Centralna Izborna komisija Bosne i Hercegovine je utvrdila da sadržaj predmetnog obraćanja koji je naizgled usmjeren ka određenim političkim protivnicima Bošnjacima, no neophodno je posmatrati te osobe kao političke predstavnike određene grupe, te nužno posmatrati u kontekstu Istočne Bosne i zločina i podjela koje su uspostavljene nakon rata, te da predmetno obraćanje ima potencijal da dodatno raspiri međuetničke tenzije u ovom području i strah među bošnjačkim narodom.
Iz svih izloženih razloga ovo vijeće je osporenu odluku, ocijenilo u potpunosti pravilnom i zakonitom, slijedom čega je žalbu, primjenom odredbe člana 81. stav 1. Zakona o upravnim sporovima Bosne i Hercegovine („Službeni glasnik BiH“ broj 19/02 do 74/10) valjalo odbiti.
                                                                                          PREDSJEDNIK VIJEĆA

                                                                                                  S U D I J A 

